
 
Pou Piblikasyon Imedya: 12/08/2024  GOUVÈNÈ KATHY HOCHUL 

 
 

GOUVÈNÈ HOCHUL ANONSE ENVESTISMAN 18 MILYON DOLA ETA NEW YORK 
NAN DE PROCHÈN FAZ PWOJÈ DEVLOPMAN POU ITILIZASYON MIKS KI POTE 

TRANSFÒMASYON NAN OAKDALE COMMONS NAN KONTE BROOME  
   

Envestisman Eta New York la ap konplete Plan Estratejik 2023 – ki se estrateji 
global rejyon an pou revitalize kominote yo ak devlope ekonomi an  

  
Gade kontrandi sou pwojè a isit la  

  
  

Jodi a, Gouvènè Kathy Hochul te dekri plan pou de pwochen faz yon pwojè devlopman 
pou itilizasyon miks ki pote transfòmasyon k ap reyanime ansyen Oakdale Mall la nan 
Johnson City, Konte Broome. Kounye a yo rekonèt li kòm Oakdale Commons, sant 
komèsyal an detrès la ap sibi yon renesans ki vize pou kreye yon destinasyon ankraj 
dinamik ki favorab pou pyeton, pou itilizasyon miks, ak pou revni miks ki akse sou 
transpò piblik pou rezidan yo ansanm ak vizitè yo nan Southern Tier. Efò yo enkli 
reyitilizasyon adaptif yon sit vid adjasan pou konstriksyon nouvo lojman pou sipòte 
inisyativ devlopman mendèv nan zòn Greater Binghamton, kreyasyon plis opòtinite 
komèsyal, ak etablisman yon sant gadri agrandi ki pral sèvi bezwen rejyonal yo sible yo, 
yo tout se prensipal priyorite pou Gouvènè a. Ansyen Oakdale Mall, ki te ouvè an 1975, 
se toujou lakay plizyè magazen ki gen siksè, gen prèske 964,000 pye kare espas ki ka 
itilize. Johnson City, ki te yon gayan tou sizyèm faz nan Inisyativ Revitalizasyon Anba 
Lavil (Downtown Revitalization Initiative, DRI) Administrasyon an ki gen siksè, se te 
pami premye kominote ki te sètifye nan kad pwogram Kominote an Favè Lojma 
Gouvènè a k ap mennen nan peyi a.  
  
"Pwojè Oakdale Commons ap transfòme yon sant komèsyal ki te an detrès an yon 
avantaj kominotè dinamik, pou itilizasyon miks, ki pral bay lojman abòdab ki nesesè 
anpil, gadri epi asire aksè ak swen medikal", Gouvènè Hochul te deklare. "Pwojè 
inovan sa a plis sipòte transfòmasyon ki deja fèt nan Johnson City epi li pral sèvi kòm 
yon temwayaj briyan sou sa ki ka akonpli lè eta a ak moun ki gen enterè lokal yo tout 
mete tèt yo ansanm pou reyalize bagay yo."  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Pwojè Oakdale Commons lan te deja gen yon gwo enpak 
sou efò revitalizasyon kontinyèl nan Johnson City. Dènye finansman sa a tou konplete 
envestisman adisyonèl Eta New York k ap relanse sant vilaj la, ki gen ladan 10 milyon 

dola yo akòde nan Sizyèm Faz Inisyativ Revitalizasyon Anba Lavil transfòmasyon 
Gouvènè Hochul la. ESD fyè pou l sipòte Newman Development nan re-imajine sant 
komèsyal sa a ki te deja an detrès, kote – ak ogmantasyon lojman abòdab ki nesesè 
anpil, enstalasyon medikal ak gadri pou timoun – l ap ogmante plis potansyèl ekonomik 
kominote sa a."  
  
Sekretè Deta Walter T. Mosley, te deklare, "Inisyativ Revitalizasyon Anba Lavil la te 
kreye pou akselere rezijans anba vil yo atravè Eta a, epi n ap wè sa rive isit la nan 
Johnson City. Envestisman adisyonèl nan pwojè tankou Oakdale Commons bati sou 
momantòm DRI a pote nan yon kominote a, sa ki ede devlope ekonomi lokal la epi 
kreye plis opòtinite pou rezidan lokal yo menm."  
  
Faz II ak III pwojè reyitilizasyon adaptif la pral gen ladan konstriksyon yon kanpis 
medikal rejyonal modèn ki mezire 85,000 pye kare; konstriksyon yon nouvo sant gadri 
22,000 pye kare, ki administre pa Konte Broome epi ki opere pa yon founisè ki gen 
kontra, ki pral sèvi jiska 208 timoun ki gen ladan plas pou nourison, timoun piti, 
preskolè, ak plas pou timoun ki gen laj pou ale lekòl ak kreyasyon jiska 45 nouvo djòb; 
ak konstriksyon 125 inite rezidansyèl, ki sitiye sou pasèl adjasan an, ki pral satisfè 
kwasans travay yo prevwa nan zòn Greater Binghamton lan.  
  
Faz I nan transfòmasyon sant komèsyal ki te an detrès anvan an te gen ladan 
redevlopman ansyen magazen Sears la nan Lourdes Pavilion ki te enkli yon Sant sante, 
byennèt ak kondisyònman fizik, terapi fizik, swen prensipal, yon famasi sou volan, ak 
sèvis laboratwa. Lòt pwojè yo enkli yon sant natasyon akwatik ki gen twa pisin ak 
estidyo gwoup, pou site sa yo sèlman. Li te enkli ladan tou ogmantasyon restoran ak 
brasri Beer Tree ki gen de etaj, epi Konte Broome ap itilize espas biwo sou plas, ak plis 
pase 200 anplwaye k ap travay nan lokal la. An jeneral, bilding redevlope kounye a gen 
plis pase 500 nouvo anplwaye epi li atire plizyè milye vizitè chak jou.  
  
Empire State Development ap bay jiska 18 milyon dola pou sipòte faz k ap kontinye nan 
transfòmasyon enteresan sa a atravè Inisyativ Revitalizasyon Nò Eta a. Depans total 
pwojè total a te evalye nan 200 milyon dola. Kounye a sou pye, konstriksyon an prevwa 
fini nan kòmansman ane 2026.  
  
Angajman Gouvènè Hochul pran pou ogmante rezèv lojman atravè Eta New York gen 
ladann yon pake transfòmasyon nan pwogram ak inisyativ pou adrese kriz lojman Eta a, 
ki gen ladan ankourajman pou kreye lojman abòdab nan tout eta a; kreyasyon yon fon 
500 milyon dola pou konstwi jiska 15,000 nouvo kay sou tè eta a; ak otorite pou ranfòse 
pwogram Kominote an Favè Lojman Eta a ak plis pase 600 milyon dola nan finansman 
kapital pou sipòte lojman nan tout eta a.  
  
An Desanm 2023, Gouvènè a te anonse tou yon angajman 100 milyon dola pou abòde 
mank enpòtan nan rezèv gadri ki disponib pou fanmi Eta New York yo. Gen ladan 50 
milyon dola nan sibvansyon kapital pou konstriksyon sant gadri ak 50 milyon dola nan 
kredi enpo pou biznis pou ekspansyon gadri ki baze nan espas travay la. Envestisman 



an sipòte yon envestisman istorik 7 milya dola pou katran nan amelyorasyon gadri ki te 
anonse anvan pa Gouvènè a.  
  
Senatè Eta Lea Webb te deklare, "Angajman Gouvènè Hochul pou l envesti nan 
Oakdale Commons nan Johnson City entegral nan efò kontinyèl nou pou lojman, 
devlopman ekonomik ak kominote a. Pwojè sa yo pral non sèlman amelyore sèvis swen 
sante nou yo ak bay lojman ki nesesè anpil, men yo pral kreye tou nouvo opòtinite pou 
fanmi k ap travay epi kontribye nan vitalite ekonomik alontèm nan rejyon nou an. Mwen 
felisite Gouvènè Hochul pou vizyon ak lidèchip li nan fè devlopman transfòmasyon sa 
yo vin yon reyalite."  
  
Manm Asanble Donna Lupardo te deklare, "Li te etonan pou nou gade 
transfòmasyon Oakdale Mall nan Oakdale Commons. Ak siksè Faz I an, li enteresan 
pou wè sa k ap vini apre ak nouvo lojman, gadri ak yon kanpis medikal nan travay. Yon 
mèsi espesyal pou Gouvènè Hochul, ESD, Newman Development ak tout patnè prive 
ak gouvènman nou yo pou sipò solid yo. Mwen konnen sou ki pwen kominote a apresye 
envestisman sa yo."  
  
Chèf Egzekitif Konte Broome Jason Garnar te deklare, "Yon lòt fwa ankò, Gouvènè 
Hochul te fè livrezon pou Konte Broome lè li te jwenn finansman ki nesesè pou Oakdale 
Commons, pwojè devlopman ekonomik ki pi vizib nan Southern Tier a. Avèk sipò eta ki 
enpòtan sa a, nou pral konplètman transfòme sit sa a soti nan yon sant komèsyal ki 
prèske vid an yon kominote k ap pwospere an nouvo biznis, restoran, ak kote pou viv, 
tout pandan n ap envesti nan gadri, lojman, ak swen sante pou fanmi nou yo."  
  

Majistra Johnson City a, Marty Meaney, te deklare, "Nou trè rekonesan pou sipò 
kontinyèl Gouvènè Hochul ak Empire State Development. Nou ap fè eksperyans yon 
kantite redevlopman ak renesans san parèy nan Johnson City. Tout sa pa t ap posib 
san gwo patnè kominotè nou genyen ak fanmi Matthews ak Newman, Spark LLC, biwo 
Gouvènè a ak plizyè ajans eta ki responsab pou administre pwogram enpòtan sa 
yo. Ansyen Oakdale Mall ap fè eksperyans yon bèl tranzisyon nan Oakdale Commons. 
Nouvo finansman Leta ap bay la pral pèmèt pwojè sa a ki vrèman transfòmatif rive 
reyalize pi bonè. Nou kontan wè pwochen faz redevlopman Oakdale Commons 
lan. Avèk anpil sant komèsyal ki echwe nan tout peyi a, nou gen chans ke nou ap 
reziste ak tandans lan epi nou temwen yon chanjman mak. Sa a se prèv ke lè tout 
patnè ki nesesè yo reyini tout bagay posib!"  
  
Manm Direktè Newman Development Group, Marc Newman, te deklare: "Nou 
rekonesan anpil pou sipò Empire State Development lan ak Gouvènè Kathy Hochul nan 
pwojè Oakdale Commons ak rekonesans yo ke Oakdale se yon devlopman ki pote 
transfòmasyon pou rejyon an. Avèk ESD ak asistans Gouvènè a, nou ka kontinye bati 
sou pwogrè nou te fè nan premye Faz nou an epi pote swen pou timoun, lojman 
mendèv ak sèvis medikal klas mondyal ki nesesè anpil nan Southern Tier. Nou kontan 
anpil pou nou fè pati Kominote a epi nou pa ka tann pou nou konplete yon pwojè ke nou 
tout ka fyè anpil de li pou plizyè ane k ap vini yo."  
  



Prezidan ak Direktè Egzekitif Jeneral Guthrie Hospital System, Doktè Edmund 
Sabanegh, te deklare, "Prim sa a montre devouman Eta New York pou l envesti nan 
revitalizasyon Southern Tier ak angajman pou amelyore sante kominote li 
yo. Amelyorasyon enfrastrikti sa yo nan Oakdale Commons pral pèmèt Guthrie bay yon 
sant ekselans nan domèn òtopedik ak kolòn vètebral. Sa a pral ankraj pa yon sant 
operasyon anbilatwa ki pral ofri ekselans klinik kominote nou an nan yon etablisman 
dènye modèl nan pri ki pi ba."  

  
Pou plis enfòmasyon sou Oakdale Commons, vizite: https://oakdalecommons.com/.  
  
Akselere Devlopman Ekonomik nan Southern Tier  
Anons jodi a fè avanse Plan Estratejik Southern Tier 2023 a epi konplete estrateji 
"Southern Tier Soaring" nan fasilite kwasans ekonomik ak devlopman kominote a. Plan 
ki fèt nan nivo rejyonal la konsantre sou atire yon mendèv ki plen talan, grandi biznis yo 
ak estimile inovasyon pwochen jenerasyon an. Gade plis enfòmasyon.  
  
Enfòmasyon sou Empire State Development  
Empire State Development se ajans prensipal devlopman ekonomik New York, epi li 
ankouraje kwasans biznis, kreyasyon djòb, ak pi gwo opòtinite ekonomik atravè Eta a. 
Ak biwo nan chak nan 10 rejyon Eta a, ESD sipèvize Konsèy Devlopman Ekonomik 
Rejyonal yo, sipòte ekite wo debi atravè biwo ConnectALL la, epi li ap ogmante mendèv 
demen an atravè Biwo Devlopman Estratejik Mendèv. Ajans lan angaje ak endistri k ap 
vini ak pwochen jenerasyon tankou enèji pwòp ak fabrikasyon semi-kondiktè k ap 
grandi nan Eta New York, opere yon rezo sant asistans pou ede ti biznis yo grandi ak 
reyisi, epi ankouraje destinasyon touris klas mondyal yo atravè I LOVE NY. Pou plis 
enfòmasyon, tanpri vizite esd.ny.gov, epi konekte ak ESD sou LinkedIn, Facebook ak X.  
  
Enfòmasyon Konsènan Inisyativ pou Renovasyon nan Sant Vil la  
Inisyativ Revitalizasyon Anba Lavil la te lanse an 2016 pou akselere epi elaji 
revitalizasyon anba lavil yo ak katye yo nan tout dis rejyon eta a pou sèvi kòm sant 
aktivite epi katalizè pou envestisman. DRI, ke Depatman Eta a avèk asistans Empire 
State Development, Biwo Renouvèlman Kay ak Kominote ak NYSERDA dirije, 
reprezante yon estrateji san parèy ak inovatè "planifye-answit-aji" ki mete ansanm 
planifikasyon estratejik avèk egzekisyon imedyat ak mennen nan anba lavil konpak, 
adapte pou mache ki se engredyan kle nan ede Eta New York rebati ekonomi li apre 
enpak pandemi COVID-19 la, epitou nan reyalize objektif odasye Eta a nan zafè klima 
gras a pwomosyon itilizasyon transpò piblik ak rediksyon depandans sou machin prive. 
Nan sis premye ane pwogram nan, eta a te angaje 700 milyon dola nan 69 anba lavil yo 
ki pare pou revitalizasyon epi ki gen potansyèl pou tounen leman ki ap atire 
reyamenajman, biznis, kreyasyon travay ak pi gwo divèsite ekonomik ak lojman ak 
opòtinite. 10 Konsèy Devlopman Ekonomik Rejyonal Eta a deziyen kominote k ap 
patisipe yo dapre potansyèl anba lavil la pou transfòmasyon. Yo bay chak kominote 10 
milyon dola pou yo devlope yon plan envestisman estratejik pou anbalavil epi pou 
reyalize pwojè katalizè kle ki fè vizyon kominote a pou revitalizayon avanse epi 
maksimize envestisman siplemantè prive ak piblik yo. Enfòmasyon sou DRI a disponib 
isit la.  

